
1. Malaga le Alii Palemia i Aukilani Niu Sila.

Ua faamaonia e le Kapeneta le auai atu o le Afioga i le Alii Palemia, Tuilaepa 
Sailele Malielegaoi, i le sauniga faapitoa mo i latou sa faapea ona maua mai o 
latou tikeri i le Univesite o Aukilani i le aso 13 – 14 Mati, ma le feiloaiga ma sui o 
le City Council a Manukau i le aso 16 o Mati 2009.

O le Afioga i le Palemia o loo aofia ai i le toaitiiti ua lautogia ma ua filifilia 
faapitoa e le Univesite ona o a latou auaunaga i vaega eseese o le soifuaga e ala 
atu i le tomai ma tofiga o loo tautua ai. E faamoemoe le Afioga i le Palemia, a 
mae’a lenei sauniga faapitoa, ona auai atu lea i se feiloaiga ma le pulenu’u ma alii 
ofisa o le City Council a Manukau. O lenei feiloaiga o le a talanoaina ai le 
faamoemoe o le Malo e umia ma faatauina se fanua i Aukilani mo fuafuaga a le 
Malo ua mae’a ona faataatitia.

O lo o malaga faatasi le alii Palemia ma le susuga i le Pule Sili o le Matagaluega o 
le Vaifafo ma Fefaatauaiga, Aiono Mose Pouvi.

Hon. Prime Minister travels to New Zealand

Cabinet has approved the participation by the Hon. Prime Minister, Tuilaepa 
Sailele Malielegaoi, of a special graduation for the Degree holders from the 
Auckland University on the 13th – 14th March and the meeting with the City 
Council of Manukau on the 16th March 2009. 

The Hon. Prime Minister is one of the recipients of the Distinguished Alumni 
Award of the University of Auckland. These awards are given out to ex-Auckland 
University students that have served their communities with honor. The Prime 
Minister is been given the award in recognition of his long and distinguished 
career in Samoan politics.

The Prime Minister is also scheduled to meet with the Manukau City Council on 
the 16th March, to discuss plans of the Samoan Government to purchase a land in 
Auckland for government use.

The Chief Executive Officer of the Ministry for Foreign Affairs and Trade, Aiono 
Mose Pouvi, will be traveling with the Prime Minister to Auckland.

2. Valaaulia Afioga mo le Fu’a Amerika Samoa

Ua faamaonia e le Kapeneta le auai atu o Afioaga o Falevao ma Satitoa e tali i le 
vala’au a Amerika Samoa e faafiafia i le latou faamanatuina o le sisiina ae o le 
Fu’a o le Malo o le Iunaite Setete i laufanua o le Teritori i le aso 17 Aperila 2009.

O le a faatasi atu ai foi ma le faaili a Malu o le Malo i lenei faamoemoe. O afioaga 
o le a auai atu o le a faatinoina pese ma siva faatasi ai ma le va’a o le afioga o 
Satitoa o le a tutu’u ai i le tu’uga fautasi.

American Samoa invites Upolu villages for their Flag Day.

Cabinet has approved the participation by the villages of Satitoa and Falevao to 
take part in the American Samoa Flag Day on the 17 April 2009, in respect of the 
invitation from their Government.

The Police Brass Band is also invited. The two villages have been asked to 
prepare dances and Samoan traditional songs for the event. Satitoa will also 
compete in the fautasi race.

